
BYUDJYETDAN 
TASHQARI MABLAG‘LARI 
SAMARADORLIGINI 
OSHIRISHDA DAVLAT 
XARIDLARINING ROLI

Annotatsiya: Maqolada oliy ta’lim muassasalarida mavjud moliyaviy resurslardan faydalanish samaradorligini oshirishda 
davlat xaridlarining ahamiyati va roli masalasi yoritilgan. Oliy ta’lim muassasalarida byudjetdan tashqari moliyaviy resurslar-
ning ahamiyati va uni tasarruf etishda davlat xaridlarining ahamiyati o‘zbek va xorij olimlarining tahliliy yondashuvlari 
o‘rganildi. Maqolada monografik va ekspert hamda tizimli tahlil natijalariga asoslanib, mavjud moliyaviy resurslarni samarali 
tasarruf etilishida davlat xaridlarining roli, uning OTM moliyaviy barqarorligini ta’minlashdagi ahamiyati ko‘rsatib berilgan.

Kalit so‘zlar: oliy ta’lim, byudjetdan tashqari mablag‘lar, vaqt birligi, nomaqbul xo‘jalik yurituvchi subyektlar, valyuta kurs-
lari, davlat xaridlari, xarid turlari, moliyalashtirish, xo‘jalik yurituvchi subyektlar, narx parametrlari, moddiy texnika bazasi, 
moliyaviy erkinlik.

Аннотация: В статье рассматривается значение и роль государственных закупок в повышении эффективности 
использования имеющихся финансовых ресурсов в высших учебных заведениях. Важность внебюджетных 
финансовых ресурсов в высших учебных заведениях и важность государственных закупок в управлении ими 
были изучены на основе аналитических подходов узбекских и зарубежных ученых. В статье по результатам 
монографического и экспертно-систематического анализа освещена роль государственных закупок в эффективном 
управлении доступными финансовыми ресурсами, их роль в обеспечении финансовой устойчивости высшего 
образования.

Ключевые слова: высшее образование, внебюджетные фонды, единица времени, неблагоприятные субъекты 
хозяйствования, курсы валют, государственные закупки, виды закупок, финансирование, субъекты хозяйствования, 
ценовые параметры, материально-техническая база, финансовая свобода.

Abstract: In the article is discussed the public procurement importance and role in improving the efficiency of available 
financial resources using in higher education institutions. The importance of extra-budgetary financial resources in higher 
education institutions and the importance of public procurement management were investigated on the bases of analytical 
approaches to Uzbek and international studies. On the basis monographic, expert and systematic analysis’ results, there 
is highlights the role of public procurement in the effective management of available financial resources, its role in ensuring 
the financial stability of higher education.

Key words: higher education, extra-budgetary funds, unit of time, unfavorable business entities, exchange rates, public 
procurement, types of procurement, financing, business entities, price parameters, material and technical base, financial 
freedom.

K I R I S H
O‘zbekiston Respublikasida “2019-2022-yillarda iqtisodiyotda o‘zlashtirilgan investitsiyalar hajmi 2,1 baro-

barga, shu jumladan, markazlashtirilgan investitsiyalar hisobiga 2,8 barobarga ortgan. Yalpi ichki mahsulot 
tarkibidagi investitsiyalar ulushi 2019-yildagi 21 foizdan 2022-yil yakuniga ko‘ra 38 foizdan ko‘proqqa o‘sdi. 
Ushbu davrda tashqi savdo aylanmasi hajmi 1,7 barobarga oshdi. Investitsiyalar va tashqi savdodagi yuqori 
faollik sanoat mahsulotlari ishlab chiqarish hajmlarining 1,24 barobarga, qurilishning 1,44 barobarga o‘sishiga 
rag‘batlantiruvchi ta’sir ko‘rsatdi, ularning yalpi ichki mahsulot tarkibidagi ulushi esa 24,1 foizdan 33,2 foizgacha 
o‘sdi”1. 

SBu raqamlardan ko‘rinib turibdiki, barcha soha va yo‘nalishlarda olib borilayotgan islohotlar natijasida o‘sish 

kuzatilmoqda. Mazkur islohotlar zamirida milliy iqtisodiyotni erkinlashtirish, mahalliy ishlab chiqaruvchilarni 
qo‘llab-quvvatlash, eksport salmog‘ini ko‘paytirish, import tovarlar hajmini kamaytirish, ilm-fanni rivojlantirishga 
qaratilgan oqilona siyosat yotganligini ko‘rishimiz mumkin. Ta’lim tizimida olib boriladigan islohotlarning asosiy 
vazifalaridan biri bu o‘quv jarayonini isloh qilish va oliy ta’limning moddiy-texnik bazasini yaxshilashdir.

Jahon tajribasidan ma’lumki, mamlakatlarni rivojlanishi va taraqqiy etishi bevosita ilm-fanga e’tibor, ta’lim 
sohaning rivojlanishiga bog‘liqligini ko‘rish mumkin.

Oliy ta’lim muassasalari ham iqtisodiy jarayonlarda bevosita ishtirok etadigan keng qamrovli iste’molchi 
va sotuvchi rolida namoyon bo‘ladigan subyektlardan biri sanaladi. Shundan kelib chiqqan holda, OTMlar ham 
o‘z ehtiyojlarini “xaridorlar” sifatida ishlab chiqaruvchilar va ta’minotchilar orqali tanlov asosida ehtiyojlari uchun 
tovarlar (ishlar, xizmatlar)ni sotib olish tizimiga bevosita kiradi. Mazkur tizim jahon amaliyotida tan olingan tizim-
lardan biri sanaladi.

A D A B I Y O T L A R  S H A R H I
Qo‘yidagi xorijlik iqtisodchi olimlar davlat xaridlari sohasining rivojlanishi va takomillashtirilishining asosiy 

qoidalari, davlat xaridlari hisobini tashkil etish va ulaning oliy ta’lim tizimidagi samaradorligini baholash bo‘yicha 
ba’zi jihatlariga e’tibor bergan holda ilmiy tadqiqot olib borgan, jumladan I.I.Smotritskaya, S.A. Bordunova, 
A.I.Vorobieva, Ye.A. Mizikovskiy, E.A. Orlova, S.V.Pankova, A.A. Piskunov, K.V.Razuvaeva, T.M. Rogulenko, 
Y.V. Sokolova, I.A.Tulseva, A.E. Sheveleva, T.G. Sheshukova va boshqalarni keltirish mumkin. Mahalliy iqti-
sodchi olimlardan M.P.Yunusov, D.B.Qosimov, U.Urakov, U.Burxonov, Atamuradov [5] va boshqalarning ilmiy 
ishlarida mazkur masalalarga to‘xtalib o‘tilgan.

Shuning bilan oliy ta’lim muassasalarining moliyaviy mustaqilligining ahamiyati va moliyaviy resurslar 
samaradorligini oshirish usullarini takomillashtirish borasida qator hal qilinmagan masalalarni yechish alohida 
ilmiy tadqiqotlarni talab qiladi.

T A D Q I Q O T  M E T O D O L O G I YA S I
Tadqiqot olib borish davomida monografik tahlil hamda ekspert va tizimli tahlil usullaridan foydalangan 

holda oliy ta’lim muassasalarining moliyaviy mustaqilligining ahamiyati va moliyaviy resurslar samaradorligini 
oshirish usullarini takomillashtirish bo‘yicha takliflar tayyorlandi.

T A H L I L  V A  N A T I J A L A R
Oliy ta’lim muassasalarining taraqqiy etishi va samaradorligining oshishi bevosita uning moliyaviy erkinl-

igiga, mavjud moliyaviy resurslarning to‘g‘ri, maqsadli hamda samarali ishlatilishi masalasiga bog‘liq ekanligi 
sir emas. Shu nuqtayi nazardan OTMlarda mavjud moliyaviy resurslardan foydalanish samaradorligi bugungi 
kunning dolzarb va e’tibor berilishi lozim bo‘lgan jihatlaridan sanaladi. Respublikamiz miqyosidagi OTMlarda 
byudjetdan tashqari to‘lov-kontrakt mablag‘lari va byudjetdan tashqari rivojlantirish jamg‘armasi mablag‘lari 
asosiy moliyaviy manbalari sanaladi.

Mazkur mablag‘larni samarali tasarruf etish maqsadida, OTMlarning moddiy texnika bazasini mustahka-
mlashga, ta’limga raqamli texnologiyalarni keng joriy qilishga, bino va inshootlarni mukammal va joriy ta’mir-
lash ishlariga yo‘naltirishda bevosita o‘rnatilgan tartibda, respublika tovar xom-ashyo birjasi orqali savdolarda 
qatnashish belgilangan. Jumladan, O‘zbekiston Respublikasining “Davlat xaridlari to‘g‘risida”gi O‘RQ-472-son 
Qonuni talablariga rioya qilingan holda amalga oshiriladi. Shu bilan bir qatorda, davlat xaridlari turlari va ularni 
amalga oshirish bilan bog‘liq bir qancha normativ hujjatlar qabul qilingan.

Ma’lumki, OTMlarning moliyaviy erkinligi bevosita ularning rivojlanishi, taraqqiy etishi va sifatli, zamonaviy 
hamda erkin fikrlaydigan kadrlar yetishtirib chiqarishining asosiy, ustun bo‘lgan omillaridan biri hisoblanadi. Shu 
nuqtayi nazardan, OTMlar tomonidan byudjetdan tashqari mablag‘lar hisobidan moddiy texnika bazasini mus-
tahkamlashga, oliy ta’lim sohasiga raqamli ta’limni joriy etish, bino va inshootlarni mukammal va joriy ta’mir-
lash uchun sarflanayotgan barcha mablag‘lar o‘rnatilgan tartibda Davlat xaridlari orqali tartibga solinishi yaxshi 
albatta. Biroq, davlat xaridlarining talablari OTMlarda byudjetdan tashqari moliyaviy resurslarning samarali 
tasarruf etilishiga quyidagi jihatlarda o‘zining salbiy ta’sirini o‘tkazmasdan qolmayapti:

vaqt nuqtayi nazaridan: Chunki, respublikamizda amal qilayotgan bozor qonuniyatlari, raqobatning tez 
sur’atlarda jadallashuvi, iste’molchilarning talabchanligi ortayotgan hamda raqamli va masofaviy ta’limni joriy 
etish talab etilayotgan bir paytda zamonaviy multimedia, kompyuter texnologiyalarining aksariyat qismi xorijdan 
import qilinishini va ta’lim xizmatlarini ko‘rsatish hamda ishlab chiqarish jarayonini bu tarzda tezkor tashkil etish 
o‘ziga xos qiyinchiliklar va to‘siqlarni keltirib chiqarayotganligi ko‘rishimiz mumkin.

Buni quyidagi 1-jadval misolida ko‘rib chiqsak maqsadga muvofiq bo‘ladi:

1-jadval: 2022-11-15–2022-12-15-yillarda O‘zbekiston Respublikasi Markaziy banki tomonidan belgilangan 
xorijiy valyutalarga nisbatan o‘zbek so‘mining rasmiy kursi [3]

Vaqt 1 Dollar AQSh (USD)
2022-10-20 10371,76

2022-10-27 10359,88

2022-11-03 10366,86

2022-11-10 10378,88

2022-10-20 10371,76

2022-11-17 10390,93

2022-11-24 10414,86

2022-12-01 10427,38

2022-12-08 10443,07

2022-12-15 10463,12

Shu bilan birga, O‘zbekiston Respublikasi Prezidentining 2022-yil 21-avgustdagi “Mahalliy ishlab chiqaru-
vchilarni qo‘llab-quvvatlashga doir qo‘shimcha chora-tadbirlar to‘g‘risida”gi PQ-4812-son, “Loyihaoldi, loyiha, 
tender hujjatlari va kontraktlarni ekspertizadan o‘tkazish tartibini takomillashtirish chora-tadbirlari to‘g‘risida”gi 
PQ-3550-son, “Tovarlar (ishlar, xizmatlar)ning davlat va korporativ xaridlarini amalga oshirishning zamonaviy 
shakl va uslublarini yanada joriy etish chora-tadbirlari to‘g‘risida”gi PQ-3237-son, “Tovarlar (ishlar, xizmatlar)
ning davlat va korporativ xaridlar tizimini yanada isloh qilish chora-tadbirlari to‘g‘risida”gi PQ-3166-son qaro-
rlari, O‘zbekiston Respublikasi Prezidenti huzuridagi loyiha boshqaruvi milliy agentligining “Xarid qilish tar-
tib-taomillarini tashkil etish va o‘tkazish tartibi to‘g‘risidagi nizomni tasdiqlash haqida”gi 185-son buyrug‘i, Adliya 
vazirligi tomonidan 3016-son bilan ro‘yxatdan o‘tkazilgan, O‘zbekiston Respublikasi Vazirlar Mahkamasining 
“Tender savdolarini tashkil etishni takomillashtirish chora-tadbirlari to‘g‘risida”gi 456-son, “Kapital qurilishda 
tanlov savdolari tizimini takomillashtirish chora-tadbirlari to‘g‘risida”gi 302-son qarorlarini [6] keltirib o‘tishimiz 
mumkin bo‘ladi.

2-jadval: Ba’zi OTMlarda davlat xaridlari orqali tuzilib bekor bo‘lgan shartnomalar soni va summasi [7]

OTM nomi Yillar Bekor bo‘lgan 
shartnomalar soni

Summasi,
mln.so‘m

O‘zbekiston xalqaro islom akademiyasi 2019-2022 yillar 18 986,8

O‘zbekiston jurnalistika va ommaviy 
kommunikatsiyalar universiteti 2019-2022 yillar 8 352,6

OTMlar tomonidan byudjetdan tashqari mablag‘lari hisobidan xarid qilinadigan, asosiy vositalar (o‘quv 
laboratoriya jihozlari, kompyuter texnikalari va mebellar) tanlov qilish yoki tender orqali xarid qilinganda 
vaqtdan yutqazish holatlari ko‘plab uchraydi. Shu bilan bir qatorda, tanlov o‘tkazish maqsadida e’longa xona 
va tashkilotlarning barchasi ham to‘g‘rilik, halollik, shaffoflik prinsiplari asosida ishlaydigan hamda o‘zining 
mavjud real tovar va xizmatlarini taklif etayotgan xo‘jalik subyektlari deyish mushkul masalalardan. OTMlar 
tomonidan byudjetdan tashqari mablag‘lari hisobidan xarid qilayotgan tovarlar (ishlar, xizmatlar) davlat xaridlari 
jarayonini tashkil etish uchun vaqt birliklarini yo‘qotayotgan bir paytda tovar xom-ashyo birjasida nomaqbul 
xo‘jalik yurituvchi subyektlarga uchrayotganligi, ularning savdolarda shartnomalarning shartlarini to‘liq, batafsil 
o‘rganmasdan yutib olishlari, shartnoma shartlariga muvofiq tovarlar (ishlar, xizmatlar)ni o‘z vaqtida yetkazib 
bermasligi, ma’lum vaqt o‘tishi bilan shartnomalarning bekor qilinishi kabi holatlarning ko‘p uchrayotganligini 
ko‘rishimiz mumkin. Bularning barchasi OTMlarning xarid jarayoniga, uning moddiy-texnik bazasini mustah-
kamlashga, ta’limi OTMlarda davlat xaridlari jarayonida uchrayotgan masalalar va moliyaviy resurslarning 
samaradorligini oshirish bilan bog‘liq omillarga narx parametrlarining tovarlar (ishlar, xizmatlar)ning sifatiga 
bog‘liqligiga e’tibor qaratilishi lozim bo‘ladi. Rossiyalik taniqli iqtisodchi olimlardan A.Yu.Guщinning tadqiqot-
larida alohida e’tibor qaratilganligini ko‘rishimiz mumkin. Jumladan A.Yu.Gushin [4] quyidagi jadvalga ko‘ra narx 
parametrlariga muvofiq ishlar, xizmatlar, tovarlarni yetkazib berish sifatini baholash mezonini ko‘rsatib o‘tgan. 

S3-jadval: Narx parametrlariga muvofiq ishlar, xizmatlar, tovarlarni yetkazib berish sifatini baholash

Narx ko‘rsatkichini 
o‘zgartirish Sifat nazorati Buyurtmachidan talab etiladigan 

harakatlar

 R˂ 5% Xizmatlar, ishlar, tovarlarni yetkazib berishning 
yuqori sifati

Bu yerda xech qanday maxsus harakat talab 
etilmaydi

5% < P < 15% Xizmatlar, ishlar, tovarlarni yetkazib berishning 
yuqori sifati Hech qanday maxsus xarakat talab etilmaydi

15% < P < 25% Xizmatlar, ishlar, tovarlarni yetkazib berishning 
o‘rtacha sifati Pudratchining shartnomani bajarishga e’tibori

25% < P < 35 Xizmatlar, ishlar, tovarlarni yetkazib berishning 
ikkinchi o‘rtacha sifati

Tanlov g‘olibining shartnomani bajarishga 
alohida e’tibor

P < 35% Xizmatlar, ishlar, tovarlarni yetkazib berishning 
past sifati

Tanlov g‘olibi tomonidan shartnomani 
bajarishga favqulodda e’tibor

Buyurtmasining zaruriy harakatlari - ushbu parametr, avvalombor bajarilgan ishlarni etkazib berilayotgan 
tovarlarni tanqidiy qabul qilishda va texnik nazoratni amalga oshirishda ifodalanishi mumkin bo‘lgan harakatlarni, 
buyurt-machining yetkazib beruvchi tomonidan taklif etayotgan narxlariga munosabatini aks ettiradi. Bu jad-
valda ko‘rsatilgan, narx parametrlari ta’siri rivojlangan mamlakatlarda qurilish va ta’mirlash ishlari bo‘yicha narx 
parametrlariga baho berishda qo‘llash mumkin bo‘ladi.

X U L O S A  V A  T A K L I F L A R
O‘zbekiston Respublikasi Moliya vazirligining bergan statistik ma’lumotlariga nazar solinsa, 2022-yil 

9 oyligida Davlat xaridlari bo‘yicha tuzilgan shartnomalar va davlat buyurtmachilarining davlat xaridlaridagi 
holatida quyidagi jihatlar ko‘zga tashlanadi.

Ma’lumotdan ko‘rinadiki, davlat xaridlari turlarida Yagona yetkazib beruvchilar bilan tuzilgan shartno-
malarning ulushi 39,9 foizni, to‘g‘ridan-to‘g‘ri shartnoma tuzish orqali amalga oshirilgan davlat xaridlarining 
ulushi 39,7 foizni tashkil etayotganligini ko‘rinadi. Qolgan davlat xaridlari turlari bo‘yicha ulushlar nisbatan 
kam foizni tashkil etmoqda. Bundan shuni xulosa qilish mumkinki, davlat xaridlarini amalga oshirishda to‘g‘ri-
dan-to‘g‘ri va yagona buyurtmachilar bilan shartnomalar tuzish davlat buyurtmachilarga qulaylik tug‘diradi va 
mavjud moliyaviy resurslardan vaqt birligida samarali foydalanish imkoniyatini yaratib beradi.

Shiddat bilan rivojlanayotgan global iqtisodiy jarayonlarga va jahon moliya bozorigadadil integratsiyalashib 
borayotgan mustaqil respublikamizda bugungi kunda barcha jabhalarida bozor qonuniyatlari amal qilayotgan-
ligini, chuqur uylangan iqtisodiy-ijtimoiy islohotlar olib borilayotganligi hech kimga sir emas. Shu jumladan, ta’lim 
tizimidagi islohotlar, davlatimiz tomonidan berilayotgan e’tibor va qo‘llab-quvvatlashlar samarasi ko‘rinmoqda. 
Jahon tajribasidan ma’lumki, OTMlar ham iqtisodiy jarayonlarning faol ishtirokchisi va subyekti sanaladi. Shu 
nuqtayi nazardan ularning moliyaviy mustaqilligi hamda mavjud moliyaviy resurslardan samarali foydalanishi 
bevosita davlat xaridlariga bog‘liq.

Yuqoridagi tahlillarda ko‘rib o‘tdikki, OTMlarning byudjetdan tashqari mablag‘lari samaradorligini oshirish, 
moliyaviy resurslardan foydalanish yo‘llarini takomillashtirish va moliyaviy mustaqilligini ta’minlash maqsadida, 
OTMlarning byudjetdan tashqari mavjud moliyaviy resurslarining samaradorligini oshirish muhim masalalardan 
biri bo‘lib qolmoqda.

Shu nuqtayi nazardan, OTMlarda byudjetdan tashqari mablag‘lar hisobidan xarid qilinadigan tovarlar 
(ishlar, xizmatlar) davlat xaridlarida ba’zi imtiyozlar berilishi maqsadga muvofiq deb hisoblaymiz. Jumladan,

● byudjetdan tashqari mablag‘lar hisobidan xarid qilinadigan tovarlar (ishlar, xizmatlar) ga to‘g‘ridan-to‘g‘ri 
shartnoma imzolanishiga ruxsat berishi;

● yagona yetkazib beruvchilar bilan to‘g‘ridan-to‘g‘ri shartnomalar tuzish;

● byudjetdan tashqari mablag‘lar hisobidan qilinadigan joriy va mukammal ta’mirlash ishlari bo‘yicha 
tender savdolari bo‘yicha e’lon muddatini 10 kungacha qisqartirish.

Mazkur takliflarning amaliyotga joriy etilishi OTMlarda mavjud byudjetdan tashqari moliyaviy resurslar 
samaradorligini oshirishga va moliyaviy barqarorligini ta’minlashga bevosita xizmat qiladi degan fikrdamiz.

